ԱՄՓՈՓԱԹԵՐԹ
 «ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ 2024-2026 ԹՎԱԿԱՆՆԵՐԻ ԾՐԱԳՐԻ 
ԿԱՏԱՐՄԱՆ 2025 ԹՎԱԿԱՆԻ ՏԱՐԵԿԱՆ ՀԱՇՎԵՏՎՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ կադաստրի կոմիտե
	08․04․2026թ.

	1. 
	N ՍԹ/6801-2026

	Նախագծի վերաբերյալ առաջարկություններ չունեն:
	Ընդունվել է: 


	2. ՀՀ ֆինանսների նախարարություն
	17․04․2026թ.

	
	N 03/9/9997-2026

	Նախագծի վերաբերյալ հայտնել են հետևյալը. 
1. Նախագծին կից հավելվածի 14-րդ կետի 3-րդ ենթակետում նշված է, որ 2024թ-ի տվյալների հիման վրա մոնիթորինգ է իրականացվել 50 տոկոս և ավելի պետական բաժնեմասնակցությամբ թվով 139 առևտրային կազմակերպությունների համար, մինչդեռ նույն կետի 10-րդ ենթակետում նշված է, որ գնահատում է իրականացվել թվով 140 կազմակերպության համար: 
2. Նախագծի 11-րդ և 12-րդ կետերի վերաբերյալ ներկայացրել են 2025 թվականին պետական սեփականություն հանդիսացող գույքի վարձակալությունից ՀՀ ՏԿԵՆ պետական գույքի կառավարման կոմիտեի եկամուտների գծով ՀՀ պետական բյուջեի մուտքերի վերաբերյալ տեղեկատվությունը.                                                                                          

	

1․ Ընդունվել է։
Նախագծում հստակեցվել է մոնիթորինգ իրականացված պետական մասնակցությամբ առևտրային կազմակերպությունների թիվը։




2․ Ընդունվել է: 
Նախագծում կատարվել է համապատասխան հստակեցում։

	3. ՀՀ արդարադատության նախարարություն
	27․04․2026թ.

	
	N /10․1․3/20669-2026

	Ներկայացվել են հետևյալ դիտարկումներն ու առաջարկությունները.
1․ Նախագծի 1-ին կետով հաստատված Հավելվածի (այսուհետ՝ Հավելված) «Ընդհանուր դրույթներ» բաժնի 1-ին կետում վկայակոչվում են մի շարք իրավական ակտեր՝ նշելով, որ վերջիններիս հիման վրա է ներկայացվում 2024-2026 թվականների ծրագրի կատարման մասին հաշվետվությունը։ Այս առումով հարկ է նկատել, որ իրավական հիմքերի վկայակոչումը արդեն իսկ կատարված է Նախագծի նախաբանում, ինչն ապահովում է որոշման ընդունման իրավական հիմնավորվածությունը։ Միևնույն ժամանակ, Հավելվածի «Ընդհանուր դրույթներ» բաժինը, իր բովանդակային նշանակությամբ, պետք է ուղղված լինի հաշվետվության ներկայացմանը, դրա նպատակի, շրջանակի և հիմնական բովանդակության բացահայտմանը, այլ ոչ թե կրկնի նախաբանում առկա իրավական հիմքերը։ Հետևաբար, առաջարկվում է վերանայել Հավելվածի 1-ին կետը։
2․ Հավելվածի 5-րդ կետով սահմանվում է, որ «Պետական գույքային հարաբերությունները կանոնակարգող օրենսդրության բարեփոխման ոլորտում 2025 թվականին Կոմիտեի կողմից մշակվել և օրենսդրությամբ սահմանված կարգով ընդունվել են թվով 21 իրավական ակտեր (...)»: Հարկ է նկատել, որ նշված կետի ներքո ներկայացված ենթակետերում վկայակոչված իրավական ակտերի անվանումներում և վավերապայմաններում առկա են թերություններ, ինչը խնդրահարույց է իրավական ակտերի նույնականացման և կիրառման տեսանկյունից։ Ուստի, առաջարկվում է վերանայել հիշյալ կետի 4-րդ, 7-րդ, 9-րդ, 11-րդ, 12-րդ, 14-րդ և 16-րդ ենթակետերը՝ ապահովելով վերջիններում վկայակոչված իրավական ակտերի ճիշտ անվանումների նախատեսումը։
Նույն կետի 1-ին ենթակետում առաջարկվում է «պետության սեփականությանը պատականող» ձևակերպումը փոխարինել «պետությանը սեփականության իրավունքով պատականող» ձևակերպմամբ։
Միևնույն ժամանակ, հաշվի առնելով, որ Հավելվածի 8-րդ կետում նոր միայն նշում է կատարվում, որ Պետակայն գույքի կառավարման կոմիտեի անունը Հավելվածում այսուհետ օգտագործվելու է «Կոմիտե» ձևով՝ առաջարկվում է Հավելվածի 5-րդ կետում «Կոմիտե» բառի փոխարեն օգտագործել համապատասխան մարմնի լիարժեք անվանումը։
3․ Հավելվածի 8-րդ կետում առաջարկվում է վերանայել համարակալումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածով նախատեսված պահանջների պահպանումը։ Բացի այդ, վերանայման կարիք ունի նաև Հավելվածի բաժինների համարակալումը։
4․ Հավելվածի 10-րդ կետի համաձայն՝ «Մասնավորեցման ծրագրում չընդգրկված, օտարման առաջարկվող անշարժ գույքի և անշարժ գույքի, որի պետությանը պատկանող գույքային իրավունքներն առաջարկվում է փոխանցել իրավաբանական ու ֆիզիկական անձանց» ցանկում ընդգրկված գույքի վերաբերյալ տեղեկատվությունը ներկայացված է Հաշվետվության N 1 ցանկով։ Այսպես, հաշվետու ժամանակահատվածում՝ աճուրդային եղանակով օտարվել է 3 անվանում գույք, 4 գույք ներկայացվել է օտարման աճուրդային եղանակով, սակայն չեն օտարվել՝ հայտեր չլինելու պատճառով, 1 գույք Կառավարության 25.04.2025թ–ի N 484-Ա որոշմամբ ամրագրվել է Հայաստանի Հանրապետության շրջակա միջավայրի նախարարության էկոպարեկային ծառայությանը, իսկ 1 գույք Կառավարության 23.12.2021 թ-ի N 2031-Ա որոշմամբ ամրացվել էր Հայաստանի Հանրապետության Արդարադատության նախարարությանը՝ Կառավարության 12.03.2026թ–ի թիվ 264-Լ որոշմամբ 
(ֆինանսատնտեսական նախարարական կոմիտեի 13.05.2025թ–ի նիստի 14ԿԱ/143-2025 արձանագրության 9.1-ին կետով կատարված առաջարկություն) հանվել է (77-րդ կետը) Ծրագրի N 4 ցանկից։»։ Հարկ է նկատել, որ նշված կետում վկայակոչված Կառավարության 2021 թվականի դեկտեմբերի 23-ի որոշման համարը սխալ է նշված, մասնավորապես՝ Գեղարքունիքի մարզ, Վարդենիս քաղաք, Ռոմանի փողոց թիվ 98/1 հասցեում գտնվող գույքը Արդարադատության նախարարությանն է ամրացվել Կառավարության 2021 թվականի դեկտեմբերի 23-ի 1\1 2130-Ա որոշմամբ։
5․ Հավելվածի 13-րդ կետի 14-րդ ենթակետում հստակեցման կարիք ունի «գույքեր պարտավորություն չեն ստանձնել» ձևակերպումը՝ հաշվի առնելով, որ բովանդակային միտքը թերի է։ 
	

1․ Ընդունվել է: 
Հավելվածի 1-ին կետը վերանայվել է։


















2․ Ընդունվել է: 
Նախագծում կատարվել է համապատասխան հստակեցում։


























3․ Ընդունվել է: 
Նախագծում կատարվել է համապատասխան փոփոխություն։ 




4․ Ընդունվել է: 
Նախագծի 10-րդ կետով շարադրված նախադասության միտքը հստակեցվել է։ 
































[bookmark: _GoBack]5․ Ընդունվել է: 
Նշված ձևակերպումը հստակեցվել է։    
 



